Ailə, Qadın və Uşaq Problemləri üzrə Dövlət Komitəsinin 2023-cü ilin birinci yarısında fəaliyyətinin yekunlarına dair məlumat
Azərbaycan Respublikasının Ailə, Qadın və Uşaq Problemləri üzrə Dövlət Komitəsi 2023-cü ilin birinci yarısında əsasnaməsi ilə müəyyən edilmiş istiqamətlər üzrə və iş planına uyğun fəaliyyət göstərmişdir. Öz fəaliyyətində o, bütün dövlət orqanları, beynəlxalq və qeyri-hökumət təşkilatları və media quruluşları ilə səmərəli əməkdaşlıq etmişdir.

Qanunvericiliyin təkmilləşdirilməsi istiqamətində Komitə tərəfindən 6 sənəd layihəsi hazırlanmış, 5 sənəd layihəsinə rəy və təkliflər verilmişdir. 
Postmüharibə dövründə psixososial işin aparılması məqsədilə, 57 şəhid və qazi ailəsinə səfər edilmiş və həmin ailələrdən olan uşaqlar yerli Uşaq və Ailələrə Dəstək Mərkəzlərinin xidmətlərinə cəlb edilmişdir. 
Əlavə olaraq “Postmüharibə dövründə uşaqlar və şəhid ailələrinə psixososial dəstək” layihəsi çərçivəsində Ağdam və Tərtər rayonunun 2 kəndində 6-16 yaşlı 100 uşağa psixososial dəstək göstərilmişdir.
Komitə Kütləvi İnformasiya Vasitələri ilə səmərəli əməkdaşlıq edərək, KİV tərəfindən daxil olmuş 106 media müraciətinin cavablandırılmasını təmin etmişdir. Bu müracətlərin əsas mövzuları uşaq hüquqları və uşaq iştirakçılığı (21), nikah və boşanma (15), məişət zorakılığı (12), erkən nikah və təhsildən yayınma halları (10) ilə bağlı olmuşdur.

Komitənin 2021-2023-cü illəri əhatə edən Kommunikasiya Strategiyası və Sosial media siyasəti çərçivəsində müvafiq fəaliyyətlə bağlı yarımillik, kommunikasiyanın təşkili fəaliyyəti ilə bağlı rüblük hesabatlar hazırlanaraq, Azərbaycan Respublikası Prezidentinin Administrasiyasına təqdim edilmişdir. 
 “Uşaqları təhlükəli oyunlardan qoruyaq” adlı məlumatlandırıcı poster hazırlanmış və sosial şəbəkə hesablarında paylaşılmışdır.  
İnsan alverinə qarşı mübarizəyə dair Milli Fəaliyyət Planının müvafiq bəndlərinin və BMT-nin Qadınlara qarşı ayrı-seçkiliyin ləğvi üzrə Komitəsinin tövsiyələrinin icrası məqsədilə media nümayəndələri üçün (30 jurnalist)  “İnsan alveri ilə mübarizədə medianın rolu: qadın və uşaq hüquqları” adlı təlim keçirilmişdir. 
Uşaqların kibertəhlükələrdən və zərərli informasiyalardan qorunması istiqamətində həyata keçirilən tədbirlərin davamı olaraq, Xəzər rayonu 218 nömrəli məktəbdə, Suraxanı rayonu 118 nömrəli məktəbdə 7-8-ci sinif şagirdlərinin iştirakı ilə “İnternetdən təhlükəsiz istifadə üçün maariflənək” mövzusu üzrə maarifləndirici təlimlər keçirilmişdir. Təlimlərdə 70 uşaq iştirak etmişdir. 
Cari yarımildə Komitə yanında İctimai şuranın 11 nəfərdən ibarət yeni tərkibi seçilmişdir. Komitə tərəfindən İctimai şuranın yeni heyətinin üzvləri ilə görüş keçirilən görüşdə “İctimai iştirakçılıq haqqında” Azərbaycan Respublikası Qanununun tələblərinə uyğun olaraq şuranın sədri, onun müavinləri və şuranın katibi vəzifələrinə namizədlər seçilmişdir.
Komitə sədri sosial şəbəkələrdə aktiv səhifələri olan bir qrup gənclə görüşmüşdür. 
Həmçinin, Dövlət Komitəsinin 2021-2023-cü illəri əhatə edən Kommunikasiya Strategiyası və Sosial Media Siyasəti sənədinin müvafiq bəndlərinin icrası istiqamətində növbəti təşkil edilən görüşdə 35 bloger iştirak etmişdir. 
Aidiyyəti dövlət qurumlarının nümayəndələrinin, uşaq hüquqları üzrə mütəxəssislərin, uşaq psixiatrları və psixoloqlarının iştirakı ilə “Uşaqların informasiya təhlükəsizliyi üzrə ekspertlərin bilik və bacarıqlarının artırılması” mövzusunda 2 günlük beynəlxalq təlim keçirilmişdir. 
Audiovizual Şura ilə birgə əməkdaşlıq çərçivəsində Gəncə şəhərində “Audiovizual mediada uşaq hüquqlarının qorunması” mövzusunda jurnalistlərin iştirakı ilə dəyirmi masa təşkil olunmuşdur. 
Uğur hekayələri olan uşaq və qadınlarla bağlı, uzunömürlü ailələr haqqında məlumatların hazırlanmışdır. Komitənin rəsmi veb saytında və sosial şəbəkə hesablarında paylaşılmışdır. 
Dövlət Komitəsi cari yarımil ərzində 6 ictimai birlik və qeyri-hökumət təşkilatı ilə birlikdə  12 tədbir və layihə həyata keçirmişdir.

Cari yarımil ərzində Komitə tərəfindən 6 müxtəlif mövzuda araşdırma və təhlil yekunlaşıb: 
· Ölkədə qohum evlilikləri üzrə vəziyyətin öyrənilməsi; 

· Azərbaycanda erkən uşaqlıq dövründə xidmətlərin əlçatanlığı və təminatı; 

· “Uşaqlara qarşı zorakılıq hallarının səbəbləri, miqyası, nəticələri və qarşısının alınması:Qanunvericilik və onun tətbiqi praktikası”; 

· Təhsil müəssisələrində rəhbər vəzifələrdə gender bərabərsizliyi; 

· Medianın intiharlara təsiri; 
· Erkən nikah halları.
Komitəyə daxil olan vətəndaş müraciətlərinə baxılması, təhlilin aparılması və aidiyyəti üzrə əlaqələndirilməsi ilə bağlı işlərin görülməsi. Cari yarımil ərzində Komitəyə 1834 vətəndaş müracəti daxil olmuşdur. Vətəndaş müraciətlərinin mövzular üzrə təhlilindən aydın olmuşdur ki, məhkəmə qərarlarının icrası (350), məişət zorakılığı (225), işlə təmin olunma (129), müxtəlif yönümlü sosial müavinətlərin, yardımların, təqaüdlərin alınması (123), müayinə və müalicə olunmaqda köməklik (91) ilə bağlı müraciətlər üstünlük təşkil edir. Məişət zorakılığı ilə bağlı müraciətlər ötən ilin birinci yarısı ilə müqayisədə 10% artmışdır.
Eyni zamanda cari yarımil ərzində 860 Gender-əsaslı zorakılıqla bağlı Dəstək xəttinə  146 müraciət daxil olmuşdur.

Məişət zorakılığı ilə bağlı daxil olan müraciətlərə dair lazımı tədbirlər görülmüş, yerli icra hakimiyyətlərinin Gender zorakılığı və uşaqlara qarşı zorakılıq üzrə monitorinq qrupları ilə əlaqə saxlanılaraq, müraciətlər Komitə tərəfindən nəzarətə götürülmüşdür. Cari il ərzində daxil olan cavab məktublarının təhlili nəticəsində məlum olmuşdur ki, 40 vətəndaşa mühafizə orderi verilmişdir.

Azərbaycan Respublikasının Prezidenti cənab İlham Əliyevin tapşırığına əsasən, mərkəzi icra hakimiyyəti orqanlarının rəhbərləri tərəfindən bölgələrdə vətəndaşların qəbulları bərpa edildikdən sonra Komitə sədri 6 region üzrə (Xızı, Ağdam, Salyan, Mingəçevir, Quba, Şəmkir) vətəndaş qəbulunu həyata keçirmişdir. Regional qəbullarda 64 müraciətə baxılmışdır.
Cari ildə Könüllülük proqramına müraciət edən 43 nəfər arasından 30 könüllü seçilərək, Komitənin işinə cəlb edilmişdir. 

Eyni zamanda cari ilin fevral ayından etibarən 14 həftə ərzində (16 fevral - 25 may) müxtəlif universitetlərdən olan 80  nəfər 4-cü kurs tələbəsi Komitənin müvafiq şöbələrində və Şüvəlan UADM-də təcrübə keçmişlər.

Ailə məsələləri ilə bağlı yarımil ərzində keçirilən 40 təlim, seminar və icma görüşlərində 8523 nəfər iştirak edərək faydalanmış, 6 sosial layihə (“Uşaq və ailələrə psixososial dəstək”, “Həyatının memarı - Sən özünsən”, “Göydən üç alma düşdü”, “Məişət zorakılığına YOX deyək!”, “Erkən nikah və qohumlar arasında nikahın mənfi nəticələri”, “İnsan alveri və məcburi əməyə YOX deyək!”) keçirilmişdir.

Narkomanlığın cəmiyyətə və insan sağlamlığına zərəri haqqında vətəndaşlar arasında ictimai maarifləndirmənin təmin edilməsi, əhali, xüsusilə də uşaq və gənclər arasında sağlam ətraf mühit və sağlam həyat tərzinin geniş təbliği, erkən nikahların qarşısının alınması məqsədilə maarifləndirmə işinin gücləndirilməsi istiqamətində Elm və Təhsil Nazirliyinin dəstəyi ilə Komitə tərəfindən 6 mövzu (“Sağlam həyat tərzi, yoxsa zərərli vərdişlər?”, “Gələcəyimizi bir yerdə qoruyaq, narkomaniyaya Yox deyək!”, “Sağlam ətraf mühit – Sağlam həyat tərzi”, “Sağlam həyat tərzi – Sağlam qidalanma”, “Erkən nikahın və qohumlar arasında nikahın fəsadları”, “İnsan alveri və məcburi əməyə YOX deyək!”) üzrə Bakı şəhərinin 5 rayonunda (Nizami, Nəsimi, Nərimanov, Binəqədi, Xətai), Şirvan şəhərində və Sumqayıt şəhərinin bir neçə təhsil müəssisələrində  tədbirlər həyata keçirimişdir.

Doğulacaq uşağın cinsinin seçilməsi ilə mübarizə və reproduktiv sağlamlıq və ailə planlaşdırılması istiqamətində Elm və Təhsil Nazirliyinin dəstəyi, Səhiyyə Nazirliyi və Komitənin birgə əməkdaşlığı ilə “Uşaqların doğulanadək cins seçiminin qarşısının alınması”, “Reproduktiv sağlamlıq və ailə planlaşdırılması”, “Reproduktiv sağlamlıq: çağırışlar və perspektivlər” mövzularında Bakı şəhərinin 2 rayonunda (Binəqədi, Xəzər) və Astara, Siyəzən rayonlarında tədbirlər keçirilmişdir.
Erkən uşaqlıq dövründə uşağa qayğıda gender aspektinin təbliği istiqamətində isə rayon icra hakimiyyətlərinin və Komitənin birgə əməkdaşlığı ilə Ucar rayonunda valideynlər, xüsusilə atalar üçün tədbirlər keçirilmişdir. 

Səhiyyə Nazirliyi, İSİM, TƏBİB, Elmi-Tədqiqat Mamalıq və Ginekologiya İnstitutu, BMT-nin Əhali Fondunun Azərbaycan nümayəndəliyi və Dövlət Komitəsinin birgə təşkilatçılığı ilə Səhiyyə Nazirliyinin İctimai Səhiyyə və İslahatlar Mərkəzində “Reproduktiv sağlamlıq: çağırışlar və perspektivlər” mövzusunda konfrans keçirilmişdir.

Komitə və “Azercell MMC” Telecom şirkətinin birgə əməkdaşlığın davamı olaraq,  25-60 yaş kateqoriyalarını əhatə edən 200.000 nəfər kişi və qadın abunəçilərinə ailə mövzusunda sosial-maarifləndirmə mesajları göndərilmişdir.

Komitənin təşkilatçılığı ilə Heydər Əliyevin 100 illik yubileyi münasibətilə “Müasir Azərbaycan dövlətçiliyi Heydər Əliyev zəkasının işığında” mövzusunda deputat, Milli Məclis sədrinin 1-ci müavini Əli Hüseynli ilə gənclər təşkilatlarının nümayəndələrinin görüşü keçirilib. 

Dövlət Komitəsi və Bakı ŞİH-nin birgə təşkilatçılığı ilə 15 may “Beynəlxalq Ailə Günü”ndə Heydər Əliyevin 100 illik yubileyinə həsr olunan “Ailə Festivalı” keçirilmişdir. Festivalda rəsmi qonaqlar, media nümayəndələri, blogerlər, 75 bölgədən, həmçinin Türkiyə Respublikasından dəvət olunan ailələr və müvafiq nazirliyin əməkdaşları iştirak etmişdir. 
 “Gənclər arasında ailənin və nikahın əhəmiyyəti, onun qorunması və möhkəmləndirilməsi məqsədilə erkən nikahın və qohumlar arasında nikahın mənfi nəticələrinə dair maarifləndirmə Qaydası”na uyğun olaraq 2022-ci il ərzində mərkəzi və yerli icra hakimiyyəti orqanları, qurumlar tərəfindən görülmüş işlər barədə hesabat hazırlanaraq, Nazirlər Kabinetinə göndərilmişdir.
Komitənin, Ali Məhkəmənin və Vəkillər Kollegiyasının birgə təşkilatçılığı ilə “Nikahın xitamı ilə bağlı ailə qanunvericiliyinin tətbiqi sahəsində mövcud vəziyyət” mövzusunda konfrans təşkil edilmişdir. Tədbirdə, hakimlər və vəkillər də daxil olmaqla, 100-dən artıq dövlət və qeyri-hökumət təşkilatlarının nümayəndəsi iştirak etmişdir. 

Xətai Rayon İcra Hakimiyyətinin dəstəyi, Komitənin təşkilatçılığı ilə “Göydən üç alma düşdü” adlı nağıl günləri keçirilmişdir. Tədbirdə Türkiyə Respublikasından nağılçılar da iştirak etmişdir. 
Nümunəvi ailələrin cəmiyyətə təqdim edilməsi məqsədilə “Ailələrimizi tanıyaq” layihəsi çərçivəsində Xaçmaz, Zəngilan rayonlarından və Bakı şəhərinin Pirallahı və Nəsimi rayonundan olan nümunəvi ailələr barədə məlumatlar hazırlanaraq və Komitənin saytında, sosial şəbəkə səhifələrində yayımlanmışdır. 
Cari yarımil ərzində 11 Uşaq və Ailələrə Dəstək Mərkəzlərinə 1570 nəfər tərəfindən müxtəlif mövzularda 1608 müraciət daxil olmuş və 444 ailəyə səfər edilmişdir. Müraciətlərdən 494-ü uşaq məsələləri ilə, 37-si əlilliyi olan uşaqlarla bağlı olmuşdur. Mərkəzlərdən cari yarımildə 20515 nəfər bəhrələnmişdir.
Carı yarımil ərzində keçirilən 327 tədbir və 24 təlimdə 18 031 nəfər iştirak etmişdir.  Dövlət proqramları üzrə 316 tədbir keçirilmiş, 1486 nüsxə buklet paylanılmış, “Ailə başçısına məktub” aksiyası davam etdirilmişdir. 

11 Uşaq və Ailələrə Dəstək Mərkəzləri tərəfindən 6 ay müddətində 4 “açıq qapı günü” keçirilib,  müxtəlif mövzularla bağlı müraciət edən 517 vətəndaşa psixoloji, hüquqi və sosial problemlərin həlli üzrə dəstək göstərilmişdir. 

Uşaq hüquqlarının müdafiəsi üzrə ayrı-ayrı sahələrdə mütəxəssis hazırlığının təmin edilməsi məqsədilə Göygöl UADM tərəfindən 30 nəfər məktəb psixoloqunun iştirakı ilə 3 günlük təlim keçirilmiş, iştirakçılara sertifikat verilmişdir. 
BMT-nin Uşaq Fondu (UNICEF) tərəfindən ev təsərrüfatlarının tədqiqi məqsədilə  hazırlanan beynəlxalq “Çoxgöstəricili Klaster Sorğusu”üzrə təlimdə 7 əməkdaş iştirak edib, hazırda həmin əməkdaş sorğunun keçirilməsində iştirak edirlər. 

Birgə və sağlam İctimai Birliyi tərəfindən keçirilən “Autizm Mərkəzinin potensialının artırılması” layihəsi çərçivəsiində “Autizm spektr pozuntusunun erkən aşkarlanması və diaqnostikası sahəsində biliklərin artırılması məqsədilə təlimçilər üçün təlim”də 16 UADM əməkdaşı iştirak edib. 
Ağdam, Şüvəlan, Saatlı, Sabirabad, Hacıqabul, Qəbələ, İsmayıllı, Goranboy, Göygöl, Zaqatala, Zərdab UADM-lar tərəfindən rayonlarında əlamətdar günlərlə bağlı 85 tədbir keçirilmiş, 5043 nəfər bəhrələnmişdir. 

Cari il ərzində Qadın problemləri və gender məsələləri sahəsində ümumilikdə 1056 nəfərin  iştirak ilə 9 təlim, seminar, konfrans keçirilmişdir.
Komitənin təşkilatçılığı ilə vətəndaş cəmiyyəti nümayəndələrinin ölkənin ictimai proseslərində iştirakının təşviqi, eyni zamanda onların bu istiqamətdə fəallığının gücləndirilməsi məqsədilə “İctimai sektorda qadınlar və müasir çağırışlar” adlı konfrans keçirilmişdir. 
Həmçinin, Təhsilin İnkişafı Fondunun təşkilatçılığı ilə, Elm və Təhsil Nazirliyinin və Komitənin əməkdaşlığı çərçivəsində Beynəlxalq Qadınlar Gününə həsr edilmiş “Qızların təhsilinə dəstək” mövzusunda konfrans keçirilmişdir.

Yeni Azərbaycan Partiyası və Komitənin birgə təşkilatçılığı ilə “Heydər Əliyev İli” çərçivəsində “Heydər Əliyev və müasir Azərbaycanın siyasi sistemi: plüralizm və bərabər imkanlar” mövzusunda konfrans keçirilmişdir. Tədbir Ümummilli Liderin irsində plüralizmə və bərabər imkanlara, ədalət prinsipinə və demokratik dəyərlərə söykənən dövlət quruculuğu, o cümlədən müasir siyasi sistemin formalaşdırılması məsələlərinə həsr olunmuşdur.
8 mart Beynəlxalq Qadınlar günü münasibəti ilə Azərbaycan Respublikası Prezidentinin Sərəncamı ilə təltif olunan, Azərbaycanın ictimai-siyasi həyatında fəal olan qadınların iştirakı ilə bayram tədbiri keçirilmişdir.
Eyni zamanda 8 Mart Beynəlxalq Qadınlar Günü münasibəti ilə Azərbaycan Respublikası Ədliyyə Nazirliyi Penitensiar Xidmətinin 4 saylı cəzaçəkmə müəssisəsində qadınlar arasında “İdman Həyatdır” adlı badminton turniri keçirilmişdir. 
Komitə və Naxçıvan MR-in Ailə, Qadın və Uşaq Problemləri üzrə Dövlət Komitəsinin əməkdaşlığı, Elm və Təhsil Nazirliyinin tərəfdaşlığı ilə birgə akademik Zərifə xanım Əliyevanın anadan olmasının 100 illiyi ilə əlaqədar Naxçıvan şəhərində “Elmdə qadınlar” adlı konfrans keçirilmişdir. Tədbirdə Zərifə Əliyevanın xatirəsinə həsr olunmuş müsabiqənin qalibləri, eləcə də təhsildə nailiyyətləri ilə seçilən Naxçıvan Dövlət Universitetinin Tibb fakültəsinin tələbə qızları mükafatlandırılmışdır.
Komitə tərəfindən Ulu Öndər Heydər Əliyevin 100 illik yubileyinə həsr olunmuş “Böyük Qayıdışa zəmin yaradan Ulu Öndər” mövzusunda “Ən yaxşı yazı” müsabiqəsinin yekunlarına həsr edilmiş tədbir keçirilmişdir.  “Böyük Qayıdışa zəmin yaradan Ulu Öndər” mövzusuna həsr olunmuş müsabiqəyə 50-dən çox rayondan və Naxçıvan MR-dan 175 yazı daxil olmuşdur. Tədbirdə iki nominasiya ( yazarlar və məktəblilər) üzrə qalib olan 10 nəfər yazar və məktəbli diplom və hədiyyə ilə mükafatlandırılmışdır.

Komitə tərəfindən Sumqayıt, Xaçmaz, Masallı, Füzuli və Biləsuvar Qadın Resurs Mərkəzlərində “Reproduktiv sağlamlıq və ailə planlaşdırılması, selektiv abortlar” mövzusunda maarifləndirici görüşlər keçirilmişdir. 

“BMT-nin CEDAW Komitəsinin tövsiyələri: gender bərabərliyi istiqamətində mövcud vəziyyət və perspektivlər" mövzusu üzrə gender məsul şəxslər üçün təlim keçirilmişdir
Uşaq məsələləri ilə bağlı keçirilmiş 29 təlim, seminar və icma görüşlərindən 1868 iştirakçı faydalanmışdır.

Cari yarım ildə Komitə, Uşaq Səfirlər Məclisi və Azərbaycan "SAVAT" Federasiyasının birgə təşkilatçılığı ilə "Oğlanlar müzakirəyə qoşulur" silsilə layihəsinin növbəti təlimi, Şamaxı (Ağsu, İsmayıllı, Qobustan) və Lerik rayonlarında isə qızların iştirakı ilə “Qızlar müzakirəyə qoşulur” adlı görüşlər keçirilmişdir. 
Həmçinin Komitə tərəfindən Zərdab və Naxçıvan MR-nın Babək rayonlarında “Liderliyə gedən yol” adlı görüşlər keçirilmişdir.

Uşaq Səfirlər Məclisinin yeni üzvləri və pilot layihə olaraq ümumi təhsil müəssisələri üzrə seçilmiş nümayəndələri üçün  “Etika Akademiyası Fərdi İnkişaf Mərkəzi” tərəfindən “Natiqlik- gözəl danışma sənəti” adlı təlim təşkil edilmişdir.  


Komitənin təşəbbüsü əsasında Azərbaycan Respublikasının Elm və Təhsil Nazirliyi tabeliyində fəaliyyət göstərən Peşə Təhsili üzrə Dövlət Agentliyinin və Təhsil Tələbə Kredit Fondunun dəstəyi ilə Dövlət uşaq müəssisələri məzunlarının insan alveri qurbanına çevrilməsi riskinin azaldılması məqsədilə 1, 2 və 3 nömrəli uşaq evinin IX, X və XI siniflərdə təhsil alan sakinləri üçün sosial-məsləhət saatı təşkil edilmişdir.


Sağlamlıq imkanları məhdud olan uşaqların reabilitasiyası, sosial xidmətlərlə təmin oluması, cəmiyyətə inteqrasiyası və onların valideynlərinə psixo-sosial dəstəyin göstərilməsi məqsədilə daun sindromlu uşaqlar üçün 7 günlük yaz düşərgəsi təşkil olunmuşdur. 



Sabunçu Rayon İcra Hakimiyyətinin təşəbbüsü, Bakı Şəhəri üzrə Təhsil İdarəsi, Azərbaycan Respublikasının İnsan Hüquqları üzrə Müvəkkili (OMBUDSMAN) və Komitənin dəstəyi ilə həyata keçirilən “Susma, səsini eşitdir!” adlı layihə çərçivəsində Nardaran qəsəbəsində yerləşən 295 və 130, Bilgəh qəsəbəsində yerləşən 142 nömrəli tam orta məktəblərdə tədbirlər keçirilmişdir.  



Komitə, Gənclər və İdman Nazirliyi, Mədəniyyət Nazirliyi və Elm və Təhsil Nazirliyinin dəstəyi, “Azərbaycan Nəşriyyatları Assosiasiyası” İctimai Birliyinin təşəbbüsü ilə ikinci “Uşaq Kitab Festivalı” keçirilmişdir. Festival çərçivəsində uşaqlara boyama üzrə master-klass və digər faydalı məşğuliyyətlər, həmçinin imza mərasimi və əyləncəli şou proqram təşkil edilmışdir. (10 min nəfər iştirakçı)


Komitə tərəfindən Ümummilli lider Heydər Əliyevin anadan olmasının 100 illiyinə həsr olunmuş “Uşaqlar bizim gələcəyimizdir” adlı bayram şənliyi təşkil olunmuş  “Bizim gələcək, bizimlə gələcək” adlı intellektual yarışın final mərhələsi keçirilmişdir.  
Komitə və “Azərbaycan Nəşriyyatları Assosiasiyası” İctimai Birliyinin birgə layihəsi çərçivəsində XI ANAİB Kitab Sərgisi keçirilmişdir.


1 İyun – Uşaqların Beynəlxalq Müdafiəsi Günü münasibətilə təşkil edilmiş “Zəfərin uşaqları” adlı hekayə müsabiqəsində peşəkar ədəbiyyatçı və sosioloqlardan ibarət münsiflər heyəti tərəfindən 74 hekayə  qiymətləndirilmişdir.



Komitə tərəfindən Azərbaycan Respublikası Prezidentinin 15 fevral 2022-ci il, 1599 nömrəli Fərmanına əsasən qurumlararası işin icra mexanizminin gücləndirilməsi məqsədilə dövlət qurumlarının nümayəndələri üçün “Çətin həyat şəraitində olan uşaqların dövlət uşaq müəssisələrinə yerləşdirilmə proseduru” mövzusunda onlayn təlimlər keçirilmişdir. 



Eyni zamanda uşaq əməyinin istismarı və uşaqların insan alveri qurbanı olmasının qarşısının alınması sahəsində qurumlararası işin təşkili məqsədilə tədbir həyata keçirilmişdir. 



Komitə tərəfindən Uşaq Səfirlər Məclisinin region nümayəndələrinin bir qisminə regionlarda da maarifləndirmə işinin mütəmadi təşkili məqsədilə "Narkomaniya ilə mübarizə" mövzusunda onlayn təlim keçirilmişdir.  

Komitə tərəfindən “Mənim hüquqlarım” adlı təşviqat avtobusu layihəsi çərçivəsində Xızı Rayon İcra Hakimiyyətinin dəstəyi ilə ilk səfər baş tutmuşdur.
Beynəlxalq əlaqələrin inkişafı sahəsində fəaliyyətlər. Komitə sədrinin Latviyanın, Fransa və Venesuela Bolivar Respublikalarının Azərbaycandakı fövqəladə və səlahiyyətli səfirləri, Avropa Şurasının Azərbaycandakı ofisinin rəhbəri, Serbiyanın ailə rifahı və demoqrafiya naziri, Birləşmiş Millətlər Təşkilatının İnkişaf Proqramının (BMPTİ) rezident nümayəndəsinin səlahiyyətlərini icra edən Nuno Queiros, Birləşmiş Millətlər Təşkilatının Qaçqınlar üzrə Ali Komissarlığının Azərbaycan Respublikasındakı Nümayəndəsi, Özbəkistan Respublikası Prezidenti yanında Sosial Müdafiə üzrə Milli Agentliyin direktoru ilə görüşü keçirilmişdir.   

Birləşmiş Millətlər Təşkilatının Uşaq Hüquqları Komitəsinin İsveçrə Konfederasiyasının Cenevrə şəhərində keçirilən 92-ci sessiyası çərçivəsində Azərbaycan Hökumətinin BMT-nin “Uşaq hüquqları haqqında Konvensiyası” üzrə beşinci və altıncı birgə dövri məruzəsinin dinləməsi keçirilmişdir. Hesabat zamanı Komitə sədri dövr ərzində ölkədə BMT-nin “Uşaq hüquqları haqqında Konvensiyası”nın icrasına dair fəaliyyətlərini Komitə ekspertlərinin diqqətinə çatdırmışdır.

Komitə sədri İran İslam Respublikasının Tehran şəhərində keçirilən “Nüfuzlu qadınların birinci beynəlxalq konqresi”ndə iştirak etmişdir. 

Komitənin sədr müavini Sədaqət Qəhrəmanova ABŞ-ın Nyu-York şəhərində keçirilən BMT-nin İqtisadi və Sosial Şurasının (ECOSOC) Qadınların Vəziyyəti üzrə Komissiyasının “Qadın və qızların səlahiyyətləndirilməsi və gender bərabərliyinə nail olunması üçün innovasiya və texnoloji dəyişikliklər və rəqəmsal dövrdə təhsil” mövzusunda keçirilən 67-ci sessiyasında iştirak etmişdir. 

Sədr müavini eyni zamanda BMT-nin Qadınların Vəziyyəti üzrə Komissiyasının 67-ci sessiyası çərçivəsində Pakistan dövləti tərəfindən “Qadınlar İslamda: İslam dünyasında qadınların hüquqları və kimliyi” mövzusunda keçirilən konfransda da çıxış etmişdir.  

 “2021-2025-ci illər üçün BMT və Azərbaycan arasında Dayanıqlı İnkişaf üzrə Əməkdaşlığa dair Çərçivə Sənədi”nin icrası üzrə Hökumət-BMT Birgə İstiqamətləndirici Komitənin iclasında Komitənin sədr müavini Aynur Sofiyeva iştirak etmişdir. Tədbirdə Çərçivə Sənədinin 2023-cü il üzrə icrası üçün Birgə İş Planları müzakirə edilərək təsdiq olunub və maliyyə ili üçün büdcə prosesi və strateji istiqamətlər müəyyən olunmuşdur.

Avropa Şurasının Uşaq Hüquqları üzrə Rəhbər Komitəsinin (CDENF) 7-ci iclası və  İslandiyanın Təhsil və Uşaq Nazirliyinin Avropa Şurası ilə birgə təşkilatçılığı çərçivəsində “Uşaqlara investisiya-rifahın açarı” adlı konfransda, eləcə də "Uşaqların cinsi istismardan və cinsi zorakılıqdan müdafiəsi haqqında" Avropa Şurası Konvensiyasının (Lanzarote Konvensiyası) Tərəflər Komitəsinin 37-ci və  38-ci iclasında Komitənin aparat rəhbəri Ceyran Rəhmətullayeva iştirak etmişdir.
Məişət zorakılığının qarşısının alınması və onunla mübarizə mövzusunda ali təhsil və peşə təhsili müəssisələrində mühazirə və seminarların təşkili, əhali arasında məişət zorakılığından müdafiə vasitələrinə etimadın təşviqi istiqamətində Elm və Təhsil Nazirliyinin dəstəyi Komitənin təşkilatçılığı ilə Bakı Ali Neft Məktəbində, 1 nömrəli Uşaq-Gənclər İnkişaf Mərkəzində və Bakı şəhərinin 86 nömrəli tam orta məktəbində “Məişət zorakılığına YOX deyək!” adlı layihə çərçivəsində tədbirlər keçirilmişdir. 
Komitə və Bakı şəhər Sabunçu Rayon İcra Hakimiyyətinin birgə təşkilatçılığı çərçivəsində “Məişət zorakılığı törətmiş şəxslərlə iş üçün müdaxilə proqramı”nın təqdimatına həsr olunmuş tədbir keçirimişdir. Bu proqram Komitə tərəfindən Avropa İttifaqının maliyyə dəstəyi ilə icra olunmuş “Azərbaycanda məişət zorakılığına məruz qalan şəxslərin təhlükəsizliyinin və onlara dəstəyin təmin edilməsi üçün dövlət qurumlarının və yerli səviyyədə istiqamətləndirmə mexanizmlərinin imkanlarının gücləndirilməsi” adlı Tvinninq layihəsi çərçivəsində Dulut modeli əsasında hazırlanmışdır.

4 regionda (Göyçay,Oğuz,Astara,Yevlax rayonları) “Azərbaycan Respublikasında məişət zorakılığı ilə mübarizəyə dair 2020–2023-cü illər üçün Milli Fəaliyyət Planı”nın icrası məqsədi ilə İcra Hakimiyyətlərində yaradılmış Gender zorakılığı və uşaqlara qarşı zorakılıq üzrə monitorinq qrupunun üzvləri  üçün təlimlər keçirilmişdir.

Eyni zamanda 12 regionun (Oğuz, Şəki, Qəbələ, Qax, Zaqatala, Balakən, Astara, Lənkəran, Lerik, Yardımlı, Biləsuvar, Cəlilabad şəhər/rayonlarında) şəhər/rayon icra hakimiyyətlərinin monitorinq qruplarının üzvləri görüş keçirilmişdir. Görüşün məqsədi məişət zorakılığının qarşısının alınması istiqamətində tədbirlərin gücləndirilməsi və regionlarda zorakılıqla mübarizə sahəsində maarifləndirmə işinin aparılması kimi məsələlərin müzakirə olunmasıdır. 
QHT-lərlə iş. Komitə Açıq Hökumətin Təşviqinə dair Hökumət-Vətəndaş Cəmiyyəti Dialoqu Platformasının üzvü olan “Qadınlar  Arasında Həmrəylik” İctimai Birliyi ilə birgə və Azərbaycan Respublikasının Baş Prokurorluğu yanında Korrupsiya qarşı Mübarizə Baş İdarəsinin əməkdaşının iştirakı ilə Bakı şəhərinin 3 ümumi təhsil məktəbində şagirdlər üçün “Uşaqlara korrupsiya haqqında” mövzusunda silsilə maarifləndirici tədbirlər keçirilmişdir. 
Çap materialları, video roliklər. Komitə tərəfindən Almaniya Beynəlxalq Əməkdaşlıq Cəmiyyəti (GİZ) və Bakı Dövlət Universitetinin birgə əməkdaşlığı ilə “Gender Bərabərliyi” adlı dərs vəsaiti çap edilmişdir. Elmi vəsait BMT-nin “Qadınlara qarşı ayrı-seçkiliyin bütün formalarının ləğv olunması haqqında” Konvensiyasının 1-2-ci, 7-8-ci, 10-cu maddələrinin, Avropa Şurasının Gender bərabərliyi üzrə Strategiyasının (2018-2023-cü illər) 3, 4 və 6-cı strateji məqsədlərinin və Gender (kişi və qadınların) bərabərliyinin təminatları haqqında Azərbaycan Respublikasının Qanunun icrasına yönəlib.
Qadın və uşaq mövzularının mediada işıqlandırılması prinsiplərini özündə əks etdirən maarifləndirici vəsait hazırlanmış və 4000 ədəd çap edilmişdir. Vəsait müxtəlif tədbirlərdə jurnalist və blogerlər arasında (170 ədəd) paylanılmışdır.

 “Ailə kiçik dövlətdir! Ailələrimizi qoruyaq!”, “Valideyn olmaq üçün öz sağlamlığını qoru! Ailəni planlaşdırsan öz gələcəyini planlaşdırmış olarsan!”, “Uşaq evliliyinə YOX de”, “Gender bərabərliyi ana bətnindən başlayır” və “Səssiz qalma! Məişət zorakılığına YOX de!” adlı elektron (5) posterlər hazırlanaraq, metro stansiyalarında yerləşən elektron lövhələrdə nümayiş etdirilməsi məqsədilə “Bakı Metropoliteni” QSC-yə rəsmi müraciət olunmuşdur. 

“Birlikdə faydalanaq” layihəsi çərçivəsində “Uşaqlara dəyər verin, onları qoruyun” adlı elektron məlumatlandırma vəsaiti hazırlanmış və Komitənin sosial şəbəkə səhifələrində yayımlanmışdır.
Ailə üzvləri arasında münasibətlərin düzgün qurulması istiqamətində sosial-çarx hazırlanıb və Komitənin sosial şəbəkə səhifələrində yayımlanıb, geniş kütləyə çatdırılması məqsədilə televiziya kanallarına göndərilib.
“Ölkədə qohum evlilikləri üzrə vəziyyətin öyrənilməsinə dair keçirilmiş tədqiqatın təhlili” adlı kitabça hazırlanıb və çap üçün təqdim edilib. 
Komitənin və “Lider Qadınlar” İctimai Birliyinin təşkilatçılığı ilə “Heydər Əliyev-100: Azərbaycanda qadın hərəkatının inkişafı” kitabının təqdimat mərasimi keçirilmişdir.
